
				இப்பக்கம் மெய்ப்பு பார்க்கப்படவில்லை
572 தமிழ் பயிற்றும் முறை

றிரண்டு மாளுக்கர்களேச் சொல்லச் செய்தல் ; கட்டுரையில் தொடக்கம், உடல், முடிவு இருத்தலைத் தெரிவித்தல் : பத்தி பிரித்து, ஏற்ற இடங்களில் நிறுத்தற் குறிகளே யிட்டு, எளிய இனிய தெள்ளிய நடையில் எழுதச் சொல்லுதல்.

முதல் 45 மணித்துளிகளில் வாய்மொழிக் கட்டுரையை மேற்கூறியவாறு கற்பித்து அடுத்த 45 மணித் துளிகளில் கற்பித்த கட்டுரையை எழுதச் செய்தல்.

பாடக் குறிப்பின் தன்மை : பாடக்குறிப்பு என்பது ஆசிரியரின் எதிர்கால அனுபவம் ; முன்னதாகவே கற்பனையில் வகுப்பறை அனுபவத்தைப்பற்றி சிந்தித்துப் பார்த்தல். ஆர்வத்துடன் எதிர்நோக்கும் முகங்கள், ! இடையில் எழும் வினுக்கள், மாணுக்கர்களின் இடர்ப்பாடுகள், இவ் விடர்ப்பாடுகளேக் களேயும் வழிகள்-ஆகியவை அனைத்தும் ஆசிரியர் கற்பனையில் காண்கின் ருர். இதைத்தான் நன்னூலார் “ உரைக்கப்படும் பொருள் உள்ளத்தமைத்து ' (lesson - planning) என்று கூறுகின் ருர். இதுதான் கற்பித்தலின் உயர்ந்த தன்மையாகும் ; சிறந்த தன்மையுமாகும். இங்குதான் நன்முறையில் உருவான ஆசிரியரின் கற்பனே காணப்படும். இவ்வாறு அமைத்துக் கொள்வதற்கு நான்கு தேவைகள் வேண்டற்பாலன. முதலாவது : கற்பிக்கும் பாடப்பொருள், காட்டும் துணைக்கருவிகள், செயல் முறைகள் முதலியவைபற்றி ஆசிரியர் தெளிவான விளக்கம் பெற்றிருத்தல் வேண்டும். தெளிவு ஆசிரியரிடம் இருந்தால்தான் எதிர்பார்த்துப் போடும்திட்டமும் செவ்வனே அமையும். இரண்டாவது : மாணுக்கர்கள் வாழ்ந்து வரும் சூழ்நிலைகளைப்பற்றி ஆசிரியர் நன்கு அறிந்திருத்தல் வேண்டும். தாம் வாழ்ந்து வரும் சூழ்நிலைக்கேற்ப மாளுக்கர்களின் முன்னறிவு அமைந்திருக்கும். தனித்த முறையிலும் சரி, கூட்டு முறையிலும் சரி இந்த முன்னறிவுக் கேற்றவாறுதான் பாடக்குறிப்பு செயற்படும் ; நல்ல முறையிலும் பயன்படும். மூன்ருவது : குழந்தை

